
Astelehenean, 2007ko irailaren 10ean.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NAFARROAKO GOBERNUA

Nafarroako Gobernuak gaitzetsi du Logroñoko atentatu frustratua eta zorionak eman dizkie publikoki Estatuko Segurtasun Indar eta Kidegoei
Astelehenean, 2007ko irailaren 10ean. Nafarroako Gobernuak erabaki bat hartu du gaur ETA banda terroristak bart gauean Logroñon egin zuen atentatu frustratua gaitzesteko.

Aipatu erabakiaren bidez, zorionak ematen zaizkie publikoki Estatuko Segurtasun Indar eta Kidegoei beren lan eta ahaleginengatik Logroñon egin nahi zuten ekintza terroristaren bidez terroristek  bilatzen zituzten hilketa eta suntsipen ondorioak ekiditeko.
Gaitzespen erabakiak dioenez, “Nafarroako eta Espainiako gizarteak, demokrata guztiok, berriz esan behar diogu ETAri eta haren ingurukoei ez dutela inongo helburu politikorik lortuko, ez eta lurraldetasun helbururik ere, indarkeria eta terrorismoa erabilita”.

Azkenik, Nafarroako Gobernuak dei egin du Espainiako indar demokratikoak elkarrekin egon daitezen “Espainiak jasaten duen gizarte gaitzik handiena, alegia, ETA banda hiltzailearen terrorismoa, gainditzeko”.
EKONOMIA ETA OGASUN DEPARTAMENTUA

Ontzat eman da 2006ko Nafarroako Kontu Orokorrei buruzko Foru Lege proiektua 

Astelehenean, 2007ko irailaren 10ean.  Nafarroako Gobernuak, gaurko bilkuran, ontzat eman du 2006. urteari dagokion Nafarroako Kontu Orokorrei buruzko Foru Lege proiektua. Beraren arabera, iaz finkatutako aurrekontua 3.826 milioi euro izan ziren eta %96,7ko exekuzio maila izan zuen. 

Lege proiektua orain Nafarroako Parlamenturi igorriko zaio, ontzat emateko. 

Dokumentuan zehaztutakoaren arabera, 2006ko aurrekontuaren gastu osoa 3.700 milioi euro izan ziren, diru-sarrerak, berriz, 3.811 milioi izan ziren, beraz, aurrekontu urte amaieran, 111,51eko saldo positiboa gelditu zen. Horri esker, dagoeneko hamaikagarren urte segidan, ez da igo zorpetze maila garbia.

Biztanle bakoitzeko gastua 6.147 euro izan ziren, 2005ean bainio %10,2 gehiago. 

Lau gastu mota

20006. urtean egindako gastu osoa lau maila handietan edo gastu politiketan multzokatu daiteke: 

· Gizarte gastua: bertan, gizarte babes eta sustapeneko, osasun, hezkuntza, kultura eta etxebizitzako jarduerak hartzen dira barne, eta horietarako 1.878 milioi euro erabili dira, exekutatutako guztiaren %50,77. 

· Izaera orokorreko eta finantzarioaren zerbitzuak: bertan, Foru Komunitateak Estatuari egiten dion ekarpena (584 milioi euro), zor publikoaren ordainketa eta Erakundetako eta administrazio orokorreko mantenua hartzen dira barne. Exekutatutako kopurua 1.119 milioi euro dira, guztiaren % 30,24.

· Izaera ekonomikoko jarduerak. Gastua 594 milioi izan dira, hau da, exekutatutako osoaren %16,04. Jarduera horien artean, industria, energia, nekazaritza, I+G+i azpiegiturei eta komunikazioak sustatzeari, garatzeari eta suspertzeari zuzendutakoak hartzen dira barne.  

· Oinarrizko zerbitzu publikoak. Justizian eta segurtasunean eta babez zibilean, bereziki, egindako gastuak hartzen dira barne. Aurtengorako, horiek 109 milioi euro izan dira, %2,96. 

Diru-sarrerak 

Nafarroako Herri Ogasuneko aitortutako eskubideak 3.811 milioi euro izan ziren. Horrek suposatzen du finkatutako aurrekontuaren %99,72 egin zela. 

Zuzeneko zergen bidezko diru-sarrerak 1.893,49 milioi izan ziren, finkatutako aurrekontuan aurreikusitakoen baino 268,61 milioi gehiago. Exekuzio altuago honek zerga guztiei eragin die, baina batez ere, PFEZ-an nabaritu da. Aipatutako zerga 120 milioi eurotan igo da. Baita Elkarteen Zergan ere, 129,22 milioi euroko igoerarekin. 

Zeharkako zergen kapituluan, diru-sarrerak 1.672,63 milioi izan diren, aurreikuspenen gaineko %99,87ko exekuzio mailarekin. Tasak, prezioak eta bestelako diru-sarrera fiskalak 87,69 milioi izan ziren (exekuzioko %124,26). 

Hauek izan ziren bestelako diru-sarrerak: transferentzia korronteak, 42,28 milioi (aurreikusitakoaren %85,58), gehienbat Estatutako transferentzietatik  (28,5 milioi), eta Europa Batasunetik eratorrita (10,18 miloi) eta ondareko diru-sarrerak (40,44 milioi euro), batez ere dibidenduei edo onuren parte-hartzeei dagokie (11,94 milioi) et gordailuen eta atzerapenen interesak (27milioi). 

Bestalde, aktibo errealen inorentzeak Foru Ogasunak 17,1 milioi eman zizkion, alde batetik, bizitoki eta industria lurraldeetatik eratorrita, eta, azkenik, kapital transferentziak  32,47 milioi izan ziren, gehienbat Europa Batasunetik eratorrita. 

Abenduaren 12ko 18/2001 Legean eta 5/2001 Lege Organikoan ezarritako aurrekontu egonkortze helburuak betetzeari dagokionez, aurrekontuaren exekuzio emaitza ez finantzarioak 279 milioi euroko superabita eman du. Hala ere, beste erakunde foru sektore publikoan txertatzeak, eta kontabilitate nazionaleko doitze eta berezkoak berriz sailkatze eragiketek emaitza hori 417 milioi euroetako finantzazio gaitasun bilakatu zuten. 

Enpresako sektore publikoa  

2005eko abenduaren 31n, Foru Komunitateko Administrazioak gehiengoarekin 32 enpresaren kapitalean parte hartzen zuen. Aurreko urtearekin konparatuta, bi elkarte berri sortu dira: Salinas de Navarra, S.L., bere kapitala erabat SALDOSA-ri dagokio, eta Producción Informática de Navarra, S.L., bere kapitala NGA, S.A. (%90) eta TRACASA (%10) enpresarena da.

2006. urtean, Nafarroako enpresa publikoek 7,8 milioi euroetako onurak izan zituzten, 2005eko emaitzekin kontrastatuz. Urte horretan 2,1 milioi euroetako galerak izan zituzten.

Onura gehien eduki dituen enpresa NASUINSA izan da 14,3 milioirekin, ondoren, VINSA 2,8rekin eta SODENA 2,3rekin. Nafarroako enpresa sektore publikoak 1.038 langile erabiltzen ditu. 

Nafarroako Kontu Orokorrak honako estekan kontsultatu daitezke:http://www.navarra.es/home_es/Gobierno+de+Navarra/Accion+del+Gobierno/Presupuesto+y+gasto+Publico/Cuentas/
HEZKUNTZA DEPARTAMENTUA
Nafarroako Unibertsitate Publikoko Gizarte Kontseiluko kide berriak izendatu dira
Astelehenean, 2007ko irailaren 10ean.  Nafarroako Gobernuak foru dekretu bidez onetsi ditu zenbait izendapen Nafarroako Unibertsitate Publikoko Gizarte Kontseiluan. Zehatz-mehatz, kide berriak hauexek dira: Carlos Pérez-Nievas López de Goicoechea, Hezkuntza kontseilaria; Yolanda Barcina Angulo, Iruñeko Udaleko alkatesa; eta Pedro González Felipe, Lanbide Heziketa eta Unibertsitateetako zuzendari nagusia.

BERRIKUNTZA, ENPRESA ETA ENPLEGU DEPARTAMENTUA

Ontzat eman dira krisian dauden enpresetako salbamendu eta berregituratze arauak erkidegoko arauetara egokitzeko arauak 

Astelehenean, 2007ko irailaren 10ean.  Nafarroako Gobernuak foru dekretu bat ontzat eman du. Beraren bidez, krisi egoeran dauden enpresen salbamendu eta berregituratzeko laguntzak arlo honi buruzko indarrekoetara egokitzen dituen ekainaren 22ko 3/2000 Foru Legeko arauak eman dira. 


Foru Lege honen arabera, enpresa bat krisi egoeran dagoela ulertuko da, erantzukizun mugatuko elkarte bat izanik, izenpetutako kapitalaren erdia baino gehiago desagertu eta azken hamabi hilabetetan laurdena baino gehiago galdu denean. Horretaz gain, gutxienez, bazkidetako batek enpresaren zergarekiko erantzukizun mugagabea duen elkartea bada, funts propioen erdia baino gehiago desagertu bada, liburuetan adierazten den bezala, eta azken hamabi hilabetetan laurdena baino gehiago galdu bada ere. 


Sortu berriko eta talde bateko enpesei dagokienez, ezin diete sortu berriko enpresen salbamendu eta berregituratzeko arauei eutsi, nahiz eta bere egoera finantzazioa prekarioa izan, batez ere, sortu berriko enpresa aurreko batetik do aktiboen xurgatzetik sortu bada. 


Besteak beste, Batzordeari banaka jakinarazi beharko zaizkio, PYME-tzat jotzeko beharrezko baldintzak betetzen ez dituzten enpresei ematen dizkieten laguntzak; krisian dagoen enpresatzat jotzeko baldintzak betetzen ez dituztenei emandako laguntzak; aspalditik gehiegizko egitura gaitasuna duen merkatu batean eragiten duten enpresei emandako laguntza, onuradunaren dimentsioa bat edo bestea izanda; eta sei hilabetetik gorako aldi batez emandako salbamenduko laguntza oro edo sei hilabeteak igaro ondoren itzuli ez dena, enpresari egindako lehenengo ordainketatik aurrera. 

Salbamendu laguntzak 


Salbamendu laguntzak honako hauek izango dira: abalak eskaintzea hirugarrenengandik jaso beharreko bermeetan, edo maileguak ematea, enpresari funtzionatu ahal izateko likidotasuna eman ahal izateko kopuruarekin bat eginez, berregituratzen edo likidazio plan bat burutzeko beharrezko denboran bakarrik. 


Abalak eskaintzeko baldintzak, Nafarroako Gobernuak izaera orokorrarekin ezarritakoak izango dira, eta maileguak Batzordeak ezarritako erreferentzia tipoen antzeko tipo batean emango dira. 


Mailegu oro itzuli beharko da eta berme guztiak gehienez sei hilabeteko epe batean iraungi beharko dira, enpresari lehenengo ordainketa egiten zaionetik.


Salbamenduko laguntza arrazoi sozial serioen arabera justifikatu beharko da eta ez du E.B.-eko kide diren beste estatuetan alboko efektu negatiborik eragin behar.  


Beharrezko kopurua enpresaren likidotasun premietan oinarritu beharko da, galeretatik sortutakoak eta ez dira enpresaren laguntza eman aurreko urteko kutxa fluxu negatibo eragilearen %50 baino handiagoa izango.


Enpresa bakar bati emandako konbinatutako laguntzaren gehienezko zenbatekoa, bai salbamendu kontzeptuan eta bai berregituratze kontzeptuan, ez da 10 milioi eurotik gora egingo, beste iturrietatik edo beste araubideen arabera jasotako edozein laguntza barne. Laguntza horiek ezingo dute sei hilabete bainio gehiago iraun, eta horiek, oro har, behin bakarrik emango dira, “laguntza bakarraren” printzipioari jarraiki. 

Berregituratze laguntzak jasotzeko baldintzak


Berregituratze laguntzak jasotzeko baldintzak, besteak beste, honako hauek dira: enpresa krisian dagoen enpresatzat jotzeko egoeretan aurkitzea, eta xehatutako berregituratze plan egingarri, koherente eta errealista bat aurkeztea, enpresaren egoeraren azterketa eta hura eragin duten kausak abiapuntu hartuta, ahalik eta epe laburrenean bideragarritasun egoeretara eraman ahal izateko hartu beharreko neurriak zehaztea eta proposatzea.  


Neurriak laguntza faltsutzearekin proportzionalak izan behar dira eta, bereziki, enpresak bere merkatuan edo merkatuetan duen tamainari eta garrantziari erlatiboari proportzionalak, eta berregituratzen planean parte hartu behar dute. Enpresa ertaina bada, ezarriko diren kontrapartidak honako hauek izango dira: aipatutako aktiboen salmenta, gaitasunaren murrizketak edo merkatuaren presentziaren murrizketak, kaltetutako merkatuetan sartzeko eragozpenen murrizketa. Bideragarritasuna berrezartzeko beharrezkoak izandako galerak sortzen dituzten barkamenak eta itxiera ez dira gaitasunaren murrizpentzat edo merkatuaren presentziako murrizpentzat joko, kontrapartiden ebaluazioko helburuetarako. 


Enpresa txikiek ezingo duten ekoizteko gaitasuna handitu, berregituratze plana exekutatzen ari den bitartean, hori enpresaren bideragarritasuna berrezartzeko beharrezkoa bada eta gaitasuna denen interesarena aurka faltsutzen ez bada izan ezik. 


Laguntzaren zenbatekoa eta intentsitatea berregituratzeari bide emateko beharrezko berregituratze kostuen araberakoak izan beharko dira nahita nahiez, enpresetako, bere akziodunen edo parte hartzen duten merkataritza taldearen finantza erabilgarrien arabera. Bere ebaluazioak aurretik emandako edozein salbamendu laguntza kontuan hartuko du.  


Laguntzaren onuradunek berregituratze planean ekarpen handia egin beharko dute, euren baliabide propioen pentzura, enpresak bizirik irauteko nahitaezkoak ez diren aktiboen salmenta barne, merkatuen baldintzetan lotutako kanpo finantzazioaren bidez. Ekarpen hori benetakoa izango da, etorkizunean aurreikusitako onurarik barne hartu gabe, esaterako diruzaintzaren fluxua, eta ahalik eta altuena izan beharko da. Aipatutako ekarpena, gutxienez, %25ekoa izango da, enpresa txikiak direnean, eta gutxienez, %40ekoa, enpresa ertainak direnean. Hala ere, ekarpen ohiz kanpoko egoerak ematen direnean edo justifikatu beharreko zailtasun bereziak sortzen direnean. 

BERRIKUNTZA, ENPRESA ETA ENPLEGU DEPARTAMENTUA
928.174 euroko gastua onetsi da I+G+B proiektuetarako dirulaguntzen zain dauden eskariak tramitatzeko
Astelehenean, 2007ko irailaren 10ean.  Nafarroako Gobernuak 928.174 euroko gastua onetsi du I+G+B proiektuetarako dirulaguntzen zain dauden eskariak tramitatu ahal izateko.

Baimen hau beharrezkoa da, izan ere, gastua hainbat urtetan egitekoa baita, beraz, aurrekontu ekitaldi batzuk ukitzen ditu.

Zehatz-mehatz, 217.776 euro emanen dira 2008ko aurrekontuen kargura; 236.150 euro 2009ko aurrekontuei dagozkie; eta 474.248 euro 2010eko aurrekontuekin banatuko dira.
HERRI LAN, GARRAIO ETA KOMUNIKAZIO DEPARTAMENTUA

Gobernuak baimena eman du Santacara eta Murillo el Fruto herrien arteko errepidea hobetzeko lanak kontratatzeko

Proiektuak 2,45 milioi euroko aurrekontua dauka eta hark ukitzen dituen ondasun eta eskubideen okupazioa presakoa dela deklaratu da

Astelehenean, 2007ko irailaren 10ean.  Nafarroako Gobernuak erabaki bi hartu ditu NA-124 errepidea (Caparroso-Zarrakzatelu) ukitzen dutenak, zehatz-mehatz Santacara eta Murillo el Fruto herrien arteko tartean. Lehen erabakiaren bidez baimena ematen zaio Herri Lan, Garraio eta Komunikazio kontseilariari obren kontratua egin dezan eta bigarren erabakiak deklaratzen du proiektuak ukitzen dituen ondasun eta eskubideen okupazioa presakoa dela.
KULTURA ETA TURISMO DEPARTAMENTUA

23.000 euroko dirulaguntza onetsi da Sunbillako “Ulibeltzak” elkartearentzat Ramon Latasa aizkolariaren eskultura bat finantzatzeko
Astelehenean, 2007ko irailaren 10ean.  Nafarroako Gobernuak 23.000 euroko  dirulaguntza onetsi du Sunbillako Ulibeltzak Elkartearentzat, Ramon Latasa aizkolariaren eskultura baten sustatzaile gisa. Eskultura orain eraikitzen ari den plazan kokatuko da, herriko 1. poligonoko 156. lurzatian.

Ramon Latasa aizkolari handienetako bat izan da. Hainbat txapelketa eskuratu eta apustu famatuenetakoak protagonizatu zituen, Donostian Luxia gipuzkoarraren aurka irabazi zuena bezalaxe, 18.000 ikusle bildu zituena. Oraindik indarrean dago hark lortutako marka 5,15 metroko gerri-buelta zuen eukalipto bat 3 ordu, 17 minutu eta 49 segundotan moztu zuenean, 5.259 aizkorakada eman eta gero.
Orain erkideek eskultura handia eskaini nahi diote Sunbillako plaza berrian, erreka eta elizaren artean. Kostua 72.000 eurokoa da gutxi gora behera, eta eskultura brontzez urtua izanen da eta bost metroko altuera izanen du. Egilea Eduardo Zancada eskultorea da, Meridan jaioa eta Madrilen bizi dena. Formatu handian, besteak beste, Carlos III.a erregearen zaldizko estatua egin zuen beste artista batekin batera. Aipatu estatua Madrileko Puerta del Sol-en kokatu zen 1994an.
Behar diren fondoak biltzeko batzorde bat eratu zen 2005ean, Ulibeltzak Elkartearen koordinaziopean, eta orain arte 38.500 euro jaso dira proiektua aurrera eramateko. Kultura Zuzendaritza Nagusiak, berriz, gizarte interes nabarmeneko ekimentzat jo du proiektua eta eskulturaren finantzaketan parte hartzea proposatu du 23.000 euroko ekarpenarekin.

NAFARROAKO GOBERNUA 2007-2011
Izendapenak
Astelehenean, 2007ko irailaren 10ean.  Nafarroako Gobernuak José Luis Ruiz Ciruelosen izendapena onetsi du gaur, Nafarroako Enplegu Zerbitzuko zuzendari kudeatzaile gisa. Aipatu zerbitzua erakunde autonomoa da Berrikuntza, Enpresa eta Enplegu Departamentuari atxikituta dagoena.
Horrez landara, Nafarroako Gobernuak ondoko zerbitzuko zuzendarien izendapenak onetsi ditu:
Ekonomia eta Ogasun Departamentua

Nafarroako Zerga Ogasuna: Luis Esain Equiza, Zeharkako Tributu eta Enpresa Handien Zerbitzuko zuzendari; Oscar Martínez de Bujanda Esténoz, Zuzeneko Tributu, Zehapen eta Eskakizunen Zerbitzuko zuzendari; José Raúl Goñi Rodríguez, Ondarearen eta Pertsona Fisikoen Errentaren gaineko Zergen Kanpainaren Zerbitzuko zuzendari.
Hezkuntza Departamentua

Amaya Bordonaba Ruiz, Ikastetxeen, Ikasketetarako Laguntzen eta Ikasketa Ekonomikoen Zerbitzuko zuzendari.

Landa Garapeneko eta ingurumeneko Departamentua

José Javier Echarte Echarte, Nekazaritzako Azpiegituren Zerbitzuko zuzendari; Fernando Santafé Aranda, Dibertsifikatze eta Landa Garapenerako Zerbitzuko zuzendari; eta Rubén Palacios Goñi, Nekazaritza Zerbitzuko zuzendari.

